Die AGF brasendiert:

Flomerschumm 1ss dufte !!!

Isch muss zugewwe, meer Flomerschummer liggen e Bissel abseits vumm
Schuss - dess Fiehling unn dess Flaar vunn de Frankedahler Inneschdadt
hammer wabhrlisch nit zu biete. Awwer dodevor hdmmer annere Vordaéle,
wie se bloR enn Vorort biete kann - sozusage "\Vor-ort-daale™.

Enn glaane Hauch vunn Landldawe hott sich noch aus de "guude alte Zeit"
erhalde kénne, wann ah die Baure nimmie geméachlisch mit de Ochsekarre
unn Gaulsfuhrwerke durch die Schdrole raddern, sondern sisch mit ehre
maschtische Trecker de Weg durch parkende Audoos unn jede Menge
Verkehr bahne missen. N4 - isch mahn die relativ Ruh unn die lwwer-
schaubarkeit in unserm Ort - dess sinn noch Privilegie aus friehere Zeite.

Schbaziergang durch die umliegende Felder unn zum Baggersee sinn
erholsam unn lehrreich gleichzeidisch. Flora unn Fauna sinn zum Greife
noh unn wer nit grad in &hner vunn denne zwéé Haubtschdrol3e wohnt, der
muss hier wohl odder iwwel uhne viel Krach unn Verkehrsgerausche
auskumme. Dess iss wohl ah de Grund, warum sisch so viel junge Familie
in denne Neibaugebiede asiedeln - nooch dem Motto: "stressig arbeiten
und relaxt wohnen".

Wer will, der findt ah schnell Aschluss in &hm vunn denne viele Veroine
odder in de ortlisch Arweitsgemoinschaft unn kann hier sogar mithelfe,
unser Ortsgschehe zu gschdalde.

Die lauschige Blatzelscher in de Pergola am Zwiwwelbrunne unn am
Wabbedoor, de Rentnerdreff im Pavillon am Falterblatz, dess Schdudium
vunn dere alde Holzscheib mit de historische Ortsdate, der wild-



romandische unn immer noch namenlose Weg an de Isenach mit
Besischdischung unserer einheimische Ende- unn Blesshuhnfamilie -
dess sinn alles erlebenswerte Events im Flomerschumm vunn heit, die
druff waaden, entdeckt zu werre.

Welcher annere Vorort kann dann sunscht noch enn Bahnhof uffweise?
Zwar sinn die Zeide vorbei, in denne an de Bahnlinie zu de alljahrlische
Zuggerriewezeit "high life" geherrscht hott unn wann ah dess
Verkehrsmiddel frieher enn greel3ere Schdellewert ghatt hott, so iss doch
enn Bahnaschluss immer noch e ganz foinie Sach. Die Zieg fahren
regelméRisch in korze Abschdénd unn sinn meischdens pinktlisch. Sie
bringen uns direkt dorthie, wu de Bé&r schdeppt - in die Frankedahler
City. Manche wagen sich sogar von dort aus noch weiter in die Fern - die
eiserne Schiene sinn sozusage unser altbewéhrdie "Onlineverbindung"
in die groB, weit Welt. Dess wissen nit bloB die Schuulkinner unn die
Pendler zu schétze, sondern ah die viele Worschtmarktler, die alle Johr
im September vunn de Bahn - in oft fahr-untiischtischem Zuschdand -
direkt unn gfahrlos hadmgebrocht werren.

Ferr die meischde Nodischkeide unn Unnddischkeide, die merr im
taglische Ladwe halt so braucht, iss in unserm Ort beschdens gsorgt,
wass merr allgemoin als intaktie Infraschdruktur bezeichne kannt.
Schuul unn Kinnergaade, Kéarche, Subbermarkt unn Drogerie-
Discounter, Handwerksbedriebe, Béggereie, Werrtschafte, Schreibware,
Lotto, Keramikatelier, Banke,
Apothek, 2 Dokder unnen Zahnarzt,
. Fulpflege, Kosmetik, Masaasche,
FlomerShe| m Altenpflege, Ortsverwaldung, Poscht-
unn Hermesfiliale sind innerhalb vunn
Statt | 1000 Schritt zu erreische. Leider
werren awwer die meischde Ziele
Frankenthal (Pfalz) { middem Audo bewaldischt, was de
innerortlische Verkehr immer schéh
uff Trab halt.

Es fehlt uns also fascht garnix in Flomerschumm. Sogar mit de fehlende
Parkplatz und mit de Menge vunn rasende Audofahrer kdnne merr locker
mit de Innestadt konkuriere.

Wammer mool enn Facharzt uffsuche muss, ins Kino gehe odder sich
ins Marktdreiwe schderze will, do geht merr halt in die Schdadt - unn
zwar in unser Schdadt - nooch Frankedahl- dess iss Ehresach!
SchlieRlisch gheere merr seit 1919 mit Haut unn Hoor dezu ---------- unn
doch, denn Kilomeeder Abschdand meschte merr in de Tat nit misse !!!




Mit Bus, Bahn odder Audo sinn’s bloR e paar Minudde bis in Herz vunn
de Metropolregionsschdadt Frankedhal. Es soll sogar Leit gewwe, die die
ganz Schdreck middem Fahrrad odder per Ful® bewéldischen. Unn dodebei
zeigt sisch dann widder dess Schdiggel Landlddwe, vunn demm isch am
Afang gschriwwe hab: Uffem Weg vunn dere belebte City hddmwérts,
entlang dere herrlische Platane-Allee, do kammer unser Flomerschumm
schunn vunn Weidem mit zuune Aage erschnubbre, ganz besonders in de
Erntezeit. Bliehende Grummbeeracker verschdromen enn herrlisch siefl3e
Geruch, der alle Frankedahler Duftwasser-Filialischde zur Ehr gereiche
kannt - druggene schdaawische Kornfelder im haale Summerwind duften
nooch Kindheit unn Drachefliege unn wann dann erscht mool die
ragenasse Kohlgrutze unnergezaggert sinn unn die vollreife Zwiwwle
geernt werren - moin liewer Scholli, dess nenn isch Heimatgertiche - isch
sag’s jo - unser Flomerschumm iss dufte.

Wahrend isch dess jetzt grad schreib, isses Juni - ringsum grient unn blieht
die Naduur, enn Haufe Veggel schwirren durch die Gegend unn gewwen
ehr koschdenlose Konzerte, die Luft iss lau unn agenehm unn isch froog
misch, wie dess bloR kummt, dass in de grélRere Schdadt iwwerhaupt noch
Mensche ladwen wollen.

PS - Ogdower 2007:

Weil jo die Regierende vunn Frankedahl unn Flomerschumm immer
bemieht sinn, die Ladwensqualid&&d ferr uns zu verbessre, werrd im




Moment grad in die Schdroof3 Rischdung Lambsem e Verschwendung odder
Verschlenkung odder wie dess h&alt, oigebaut.

Jetzt werrd’s ball ruischer in de Fradnsemer SchdrooR, weil die Audofahrer
ganz sischer enn Mords Reschbekt vor dem Bonsaikiirvche hédnn unn dann
gaaanz langsam nooch Flomerschumm noirollen.

Blol} gége diejenische, die nauszus brummen, misse merr jetzt ah noch e
Brems finne - wie weer’s dann mit’re Dauerbauschdell vunn de
Schdadtwerke ???

Walter Rupp

Kinner unn ki And!

Als Kind hab isch jo aa schunn immer gérn unn viel gebabbeld. Bevor isch
in die Schuul kumme bin hott moin Babba meer erglart:

Inn de Schuul derf merr net so raushbabble, do muss merr de Finger
schdregge unn sisch melde bis des Frollein &hm uffruft. In de erschde Zeit
hott des ganz gut geglabbt. Noch’re Weil iss merr dess Waade zu bleed
worre. Immer efter hab isch dann rausgeblarrt obwohl isch garnet dro war.
Unserm Frollein iss dann mool de Grage geblatzt. Sie hot misch dann
ermahnd: ,,Helga, wie oft soll isch derr noch sage, dass du net immer so viel
dezwische redde solscht®. Isch hab dann &fach gfrogt: ,,Warum? Du redschd
doch aa!* Dess war awwer net so gut, isch hab dann Zeit griggt, die Egg
vunn unserm Schulsaal genau zu betrachde. Die Ermahnunge vunn domols
hann awwer bis uff de heidische Daag nit gewirkd.

Helga Wirth




Die Kerweredd 2007

vumm Kerweborsch Rainer Hannemann

Wieder mal ist es soweit, wieder mal

ist Kerwezeit, wieder mal, ich seh's

mit Wonne, wieder mal seit ihr

gekomme, wieder mal ein volles Zelt,

vom Tennisclub hier aufgestellt,

wieder mal Gaste aus fern und nah,

zur Flomersheimer Kerwe da.

Drum graR' ich alle Flomersheimer,

Hammerdorf Eppstéaner und

Studernheimer. Ich grill Abgesandte

von de Stadt, sofern man samstags

welche hat, ich griR Ortsvorsteher, Ortsbeiréte grufR Onkel Jakob, Tante
Kéthe, grufd Vorsitzende vunn de Vereine, griR grolRe Leute und aach kleine,
grifd wichtige- und die sich dafiir halten, grii8 junge Leute und die Alten,
griR' Leute von der KSB, BASF'ler hab ich aach gesehich grif Kirchganger
und nicht so fromme, von dene sinn aach paar heut gekomme, gruf3
FuBballer und Gymnastikfraue, grif3 die Intelligenten und die Schlaue, grif3
Miss Strohhut welche Wonne, wo sie auftaucht, scheint die Sonne, ich griRe
hier auch, wie alle Jahr, unser jungstes Ehepaar, es soll der liebe Gott euch
beiden im Leben, viel Liebe und auch viele Kinder geben. E halbe Stund
kénnt ich jetzt noch griRe, doch des wiirde mir und euch die Stimmung
vermiese, drum hdore ich jetzt mit der BegriBung uff, weil ich jetzt mit euch
mol trinke muss. PROST!!!

Doch halt do féllt mir etwas ein, eine Begriifiung muss noch sein.

Drum griaf3 ich besonders den OB unserer Stadt, der bei der OB-Wahl in
diesem Jahr bewiesen hat, dass - wenn man wie er so nah beim \Volke steht,
und das ganze Tun sich um den Birger dreht, dann hat man, wie in seinem
Fall, kein Problem bei der Wiederwahl.

Pfalzisch loyal regiert er im Amt, ist selbst von politischen Gegnern
anerkannt, er regiert demokratisch korrekt mit alle Finesse, bis die annere
WORSCHT sagen, hott er se schunn gesse. In der Presse konnte man es
dann lese, sein hoher Wahlsieg wére einmalig gewese. Und nach dieser
Wahl hat sich mancher gedacht, endlich mal das Kreuz an de richtigen Stelle
gemacht. Und zu seinem Erfolg, des kann ich hier sage, haben die
Flomerschummer auch beigetrage. Selbst die Auszahlung hatt man bei uns
mache gekennt, wenn man sich do mol verzéhlt hatt, hatt k&aner geschennt.
Drum mach ich's wie die Pfarrer, ich sprech’ hier flr fast alle, dass er wieder
OB ist, des dut uns gefalle.










Mein lieber Udo, das ist schon ein Wort, ich wiinsch euch bei der Aktion
viel Erfolg im Ort. Und weil der Kerweborsch zu seiner Rede steht, hab ich
hier en Umschlag, wie ihr alle seht. Ich spende hier 22.- €uro, ganz munter
und frisch, wenn's 499 Leit nachmachen, iss des Thema vum Tisch. Ich
geb's mit Freude und mit Ehrlichkeit im Sinn, obwohl ich evangelisch bin.
So nun mach ich langsam Schluss, weil ich wieder einmal enden muss, mit
meinen Reden und Zitaten und auch das Freibier tut schon warten.

HALT: Uber Freibier hab ich noch was geschriwwe, es war vor acht Tag
bei de Kerwe-Eroffnung - im Hammerdorf driwwe.

Die Rede waren geschwunge, das Volk war in Fahrt, und jeder im Zelt hott
uffs Freibier gewart.

Uff dere Biihn sah es aus - genau wie hier owwe, hinterm Rednerpult
stand en Tisch mit Bierglaser drowwe. Dann kam der Hammer, der OB
schaute gequélt, es war alles do, nur es Fass Bier hot gefehlt. Kurz perplex,
doch dann hot er gelacht, en Fal3bier-Anstich ohne Fassbier hot er aach
noch net gemacht. Im néchste Johr so verspricht er dort de Leit, bringt er es
Fass Bier vun dehdm mit, jetzt wisst ihr Bescheid.

In Flomerschumm, Herr Wieder, da muss das nicht sein, geben sie die 50.-
€uro lieber dem Forderverein. Damit das mit dem Bier hier und heute nicht
passiert, hab ich das FalRbier vorher inspiziert, damit man nach den Reden
dann, die Kerwe richtig eréffnen kann.

Ich wiinsch Euch ne schone Kerwezeit, volle Gléser alle Zeit. Feiert kraftig
und macht mit, dann bleibt ihr auch noch lange fit und verliert nicht den
Humor, dann wird es Nachstjohr widder glor.

Ich hoffe, dass ich euch dann alle wiederseh'

dass wunscht sich de Rainervunnde AG.- DANKSCHEE!!!

—-

Kerwe-Esse
Freunde hdnn zusamme ziemlisch feischt-frehlisch Kerwe gfeierd. Wies hald so
iss, drinke, esse, drinke, esse. VVunn dere Durschnannermischung isses demm
Adne ganz schleschd worre. Zweemol hott deer im Hof vunn deere Wertschafd
alles widder rausgelosst. Nochem dridde Mool fangd er o zu iwwerlegge: “s
erschde Mool wars dess Rumschdeg, s"zwéaddemol die Brodworschd, awwer er
denn kladne Hund gesse hawwe soll, dess hodder nimmi
gewisst.
Erglarung : Beim dridde Hofgang war dess Hiindche vunn
de Werdsleid mit nausgschlubbt unn issem dann zwische de
Fiel3 rumgeloffe. Der Hund hott kenn Schade genumme.

Helga Wirth




De Geburtsdagvum GroR-Unkel!

De kleeene Torben werd vun seiner Oma auRem Nachbardorf mit dem Auto in
Flomerschumm vun de Schul abg holt. Glei am Bahniwwergang hot er zu de
Oma g'saat: "Halt a, ich muB noch in de Neikauf e Geburtstagsgschenk fer de

Baldur kaafe".

De kleene Torben kummt ganz schdolz auBem Markt mit zwee kleene
oigepackte G”schenke. In Eppsta auBem Auto raus , die Hose noch e bissel
zurechtgeriggt geht mit “me glickselische Léachle im G sicht zum

Geburdsdagskind.

De Torben e bissel uffgeregt un mit feischde Hand, graduliert er seim GroR-
Unkel , gibt em & Packel un sagt: "Adns langt fer disch des annere is fer die
Ria". De Unkel bedankt sich. Voller Neigier macht er’s uff, un was mant ehr

was do verpackt war? En Eierbescher fer de

Baldur un de anner fer die Ria. Do hot der liewe
Torben die erscht halb Schdunn fer Unterhaltung
unn Lache g sorgt. Wie dann de Baldur de Klaa
g froogt hot, wie bischt dann uff die Idee mit
denne Eierbescher kumme, hott er zur Antwort
gewwe: " S"iss mer halt nix besseres oi"gfalle™.

